Dərman maadələrinin qarşılıqlı təsiri, farmasevtik təsirinin farmakoloji effektlərinı təsiri
             Müxtəlif xəstəlik və patoloji proseslərin müalicəsi,bir qayda olaraq,eyni vaxtda bir neçə dərman maddəsindən istifadə olunmaqla kompleks şəkildə aparılır.Bu halda bir dərman maddəsi digərinin təsirini kəmiyyət və keyfiyyətcə dəyişirsə,bu iki dərman maddəsini qarşılıqlı təsirə girən maddələr adlandırırlar.İki dərman maddəsi arasında qarşılıqlı təsirin meydana çıxmasının həlledici şərti,onların orqanizmə eyni vaxtda yeridilməsidir. 
Bir dərman maddəsi digərinin təsir effektini qüvvətləndirib,əlavə effektlərini azaldırsa,bu iki dərmanın birgə istifadəsi,yəni onlar arasında meydana çıxan qarşılıqlı təsir arzulanan və ya .istənilən qarşılıqlı təsir. adlanır.Bu cür qarşılıqlı təsir bütün hallarda bilərəkdən yaradılır və dərman maddəsinin gözlənilən farmakoterapevtik effektinin yüksəldilməsinə xidmət edir.Bəzən dərman maddələrinin birgə istifadəsi onların əsas təsir effektlərinin azalması,arzuolunmaz əlavə və toksiki effektlərinin artmasına səbəb ola bilir.Bu cür qarşılıqlı təsir arzulanmayan və ya .istənilməyən qarışlıqlı təsir . adlanır.
Dərman maddələri arasında qarşılıqlı təsirin,əsasən,aşağıdakı növləri vardır
1. Farmakodinamik qarşılıqlı təsir
2. Farmakokinetik qarşılıqlı təsir
3. Farmasevtik qarşılıqlı təsir
Bir dərman maddəsilə digərilə təsir mexanizminə görə əlaqəyə girdikdə,fərqli mexanizmlə olsa da eyni və ya əks istiqamətdə effekt törətdikdə ya da kimyəvi əlaqəyə girdikdə bu iki dərman maddəsi arasında törənən qarşılıqlı təsir farmakodinamik qarşılıqlı təsir adlanır.Bu növ qarşılıqlı təsir zamanı dərman maddələri arasında sinergizm və ya antaqonizm halları müşahidə edilə bilər.Sinergizm düz və dolayı ola bilər.
İki dərman maddəsinin birlikdə göstərdiyi təsir bu dərmanların ayri-ayrılıqdakı effektlərinin summar cəminə bərabərdirsə,buna adivit təsir deyilir.Hərgah iki dərman maddəsinin birlikdə göstərdiyi təsir bu dərmanların ayrı-ayrılıqdakı effektlərinin summar cəmindən yüksəkdirsə,buna potensəedici təsir deyilir.
Farmakokinetik qarşılıqlı təsir zamanı bir dərman maddəsi digərinin absorbsiyası,bədəndə yayılması,metabolizmi və orqanizmdən xaric olması kimi farmakokinetik parametrlərini dəyişir.Fermentativ aktivliyə təsir göstərməklə,digər dərmanların metabolizmini dəyişən barbituratlar və ya böyrəklərdə daşıyıcı sistemləri blokada edərək,başqa dərmanların orqanizmdən xaric olunmasını süstləşdirən probenesid kimi preparatların törətdiyi qarşılıqlı təsir bu tip qarşılıqlı təsirə aiddir.
Farmasevtik qarşılıqlı təsir.Bu tip qarşılıqlı təsir ex-vivo,yəni dərman maddəsi orqanizmə daxil olmamışdan əvvəl baş verir.Başqa sözlə desək,dərman maddələri onların istehsalı,saxlanılması,eləcə də orqanizmə yeridilməmişdən əvvəl,komponentlərinin qarşılıqlı təsiri nəticəsində istifadə üçün yararsız hala düşürlər.Bu cür qarşılıqlı təsir daha çox müxtəlif dərman maddələrini bir-birinə qataraq venadaxili inyeksiya hazırladıqda müşahidə edilir.Ampisilinlə qlükoza,tetrasiklinlərlə kanamisin və ya xloramfenikol arasında ex-vivo müşahidə olunan qarşılıqlı təsirə aid edilir.
Patoloji proses və xəstəliklərin müalicəsi zamanı arzuolunan farmakoterapevtik effektin alınması,təkcə dərman maddələrinin düzgün seçilməsilə və təyinilə deyil,habelə aparılan dərman terapiyasının xüsusiyyətlərilə də müəyyən olunur.Dərman terapiyasının aşağıdakı növləri vardır
1. Profilaktik terapiya.Bu halda xəstəlik yoxdur,lakin onun başvermə ehtimalı mövcuddur və onun qarşısının alınması üçün müvafiq dərman maddələri təyin edilir.
2. Etiotrop və ya kauzal terapiya.Bu zaman aparılan dərman müalicəsinin əsas prinsipi xəstəliyi törədən səbəbi aradan qaldırmaqdır.
3. Palyatif və ya simptomatik terapiya.Bu halda istifadə olunan dərman maddələri xəstəliyin səbəbini deyil,meydana çıxan patoloji prosesin qismən qarşısını alır,onun gedişini zəiflədir və ya xəstəliyin daha mülayim keçməsini təmin edirlər.Bu müalicə üsulunun təyin olunan preparatlar,həmçinin ,xəstəliyi törədən səbəbə təsir göstərmədən patoloji prosesin gedişini ağırlaşdıran arzuolunmaz simptom və əlamətləri tamamilə aradan qaldıra bilirlər.
4. Əvəzedici terapiya.Bu müalicə üsulu,əsasən,endogen təbiətli maddələrin,xüsusən,hormonal vəzlərin destruktiv patologiyası zamanı baş verə biləcək hormon çatışmazlığı zamanı tətbiq olunur.   
